
Perfformio

Dylai’r repertoire ar gyfer perfformio gynnwys
cerddoriaeth o’r gorffennol a’r presennol. Dylai’r
repertoire hwnnw gynnwys cerddoriaeth o’r
traddodiad ‘clasurol’ Ewropeaidd, cerddoriaeth
werin a phoblogaidd, cerddoriaeth Cymru,
traddodiadau a diwylliannau cerddorol
eraill, a cherddoriaeth sy’n datblygu yn 
ystod yr unfed ganrif ar hugain. Dylai’r repertoire
ymestyn profiad cerddorol y disgyblion, dylai fynd
yn fwyfwy anodd, a dylai roi ystyriaeth i
anghenion, diddordebau, cefndir a datblygiad
cerddorol y disgyblion.

Dylai’r repertoire ar gyfer canu gynnwys caneuon
unsain a rhan-ganeuon, a dylai fod yn briodol ar
gyfer cwmpas lleisiol y disgyblion.

Dylai pob disgybl gael profiad o chwarae ystod
eang o offerynnau.     

Ystod

14 Cerddoriaeth

Cyfnod Allweddol 3: Rhaglen Astudio 

Perfformio

Dylid rhoi cyfleoedd i’r disgyblion:

1. ganu â thechneg fwyfwy soffistigedig a 
rheolaeth ar newidiadau cynnil o fewn yr 
elfennau cerddorol 

2. chwarae offerynnau â thechneg fwyfwy 
soffistigedig a rheolaeth ar newidiadau cynnil 
o fewn yr elfennau cerddorol 

3. ymarfer a gwerthuso’u gwaith perfformio er 
mwyn gwella.    

Wrth wneud hynny, dylent: 

4. gynnal rhan fel aelod o grŵp mewn 
rhan-gân a/neu ganu unawd byr              

5. cynnal rhan offerynnol unigol mewn darn ar 
gyfer grŵp a/neu chwarae unawd byr       

6. dynwared, dysgu ar gof, mewnoli a dwyn i 
gof ddarnau mwyfwy cymhleth o 
gerddoriaeth a pherfformio yn ôl y glust

7. datblygu sgiliau ensemble a chyfathrebu â 
pherfformwyr eraill  

8. rihyrsio a chyfarwyddo eraill, ac ymateb i 
arweinydd 

9. cynllunio a gwneud penderfyniadau 
ynghylch pa gerddoriaeth i’w pherfformio a 
sut i’w pherfformio

10. gwireddu syniadau cerddorol gan 
ddefnyddio TGCh a thechnoleg 
cerddoriaeth.

Sgiliau

Dylai’r disgyblion berfformio, cyfansoddi a gwerthuso cerddoriaeth gan sicrhau bod eu
gwaith gwrando (ym mhob gweithgarwch cerddorol) yn canolbwyntio ar yr elfennau
cerddorol (traw, parhad, cyflymder, ansawdd, gwead, dynameg, adeiledd a distawrwydd).
Yng Nghyfnod Allweddol 3, dylai gweithgareddau cerddoriaeth alluogi’r disgyblion i
adnabod cysylltiadau rhwng eu gweithgareddau perfformio, cyfansoddi a gwerthuso, a’u
galluogi i weithio fel dosbarth, mewn grŵp llai o faint ac fel unigolion.

Cyfansoddi 

Dylai gweithgareddau cyfansoddi ymwneud â
defnyddio amrywiaeth eang o ffynonellau sain
lleisiol, offerynnol ac electronig. Dylai’r
gweithgareddau fod wedi’u seilio ar ystod eang 
o symbyliadau, dylent gynnwys gwaith unigol a
gwaith grŵp, a dylent gynnwys gwaith creu
cerddoriaeth offerynnol a lleisiol yn fyrfyfyr.

Gwerthuso

Dylai’r repertoire ar gyfer gwrando gynnwys
cerddoriaeth fyw a cherddoriaeth sydd wedi’i
recordio, gan gynnwys cyfansoddiadau a
pherfformiadau’r disgyblion eu hunain a
cherddoriaeth gan bobl eraill. Dylai’r repertoire
gynnwys cerddoriaeth sy’n perthyn i genres ac
arddulliau amrywiol, sy’n hanu o wahanol
gyfnodau a diwylliannau, ac sydd wedi’i
chyfansoddi ar gyfer gwahanol gyfryngau ac at
amrywiaeth o ddibenion. Dylai’r repertoire
gysylltu â phrofiadau cerddorol y disgyblion a’u
hymestyn, a dylai gynnwys enghreifftiau a
gymerwyd o’r traddodiad ‘clasurol’ Ewropeaidd
o’i wreiddiau cynharaf hyd heddiw, cerddoriaeth
werin a phoblogaidd, cerddoriaeth Cymru a
thraddodiadau a diwylliannau cerddorol eraill,
gan gynnwys y rheiny sy’n datblygu yn ystod yr
unfed ganrif ar hugain.

Cyfansoddi 

Dylid rhoi cyfleoedd i’r disgyblion:

1. greu cerddoriaeth yn fyrfyfyr, cyfansoddi a 
threfnu cerddoriaeth. 

Wrth wneud hynny, dylent: 

2. archwilio, defnyddio, creu, dewis, cyfuno a 
threfnu seiniau at ddiben cerddorol 

3. datblygu a mireinio syniadau cerddorol, 
a gwerthuso’u gwaith er mwyn ei wella  

4. cyfleu syniadau ac emosiynau trwy 
gerddoriaeth

5. cyfansoddi gan ddefnyddio TGCh a 
thechnoleg cerddoriaeth.

Gwerthuso

Dylid rhoi cyfleoedd i’r disgyblion:

1. wrando ar gerddoriaeth a’i gwerthuso gan 
ddangos craffter a sylw i fanylion.

Wrth wneud hynny, dylent: 

2. wahaniaethu o fewn yr elfennau cerddorol 

3. adnabod a disgrifio nodweddion cerddorol 
arbennig         

4. dadansoddi cerddoriaeth â’r glust gan 
drafod, gwerthuso ac adnabod cysylltiadau 
rhwng eu gwaith eu hunain a gwaith pobl 
eraill.

15Cerddoriaeth

